
   Çамрăк ĕмĕр иртет-çке,

Ирхи сывлăм типнĕ пек,

Хуйхăпа шухăш хушшинче.

Итлĕр-ха мана, ачасем,

Эпĕ каланă ӳкĕте

Ан ӳркенĕр итлеме.

Çамрăк, айван вăхăтра

Атте-анне хушнине

Ан ӳркенĕр итлеме.

Хут вĕренме вăхăт çитсессĕн,

Вĕренессинчен хăраса,

Ӳркенсе выртса ан юлăр.

Çамрăк пĕлмен вăхăтра

Пире ним те кирлĕ мар.

Ӳссе ăс кĕрсессĕн,

Пурте кирлĕ пулĕ çав.

Шкула çӳреме пуçласан,

Пĕр юлмасăр çӳресчĕ,

Хавасланса каясчĕ

Вĕрентекене итлеме.

Çамрăкла хута вĕренни,

Ӳссе çын пулсассăн,

Хут уссине пĕлсессĕн,

Унтан хакли пулмĕ те.

  